
Bimbapratibimbavadah

பி³ம்ப³ப்ரதிபி³ம்ப³வாத:³

ப்ரகாஶமாத்ரம் யத்ப்ரோக்தம் பை⁴ரவீயம் பரம் மஹ: ।
தத்ர ஸ்வதந்த்ரதாமாத்ரமதி⁴கம் ப்ரவிவிச்யதே ॥ 1॥
ய: ப்ரகாஶ:ஸ விஶ்வஸ்ய ப்ரகாஶத்வம் ப்ரயச்ச²தி । (ஸர்வஸ்ய)
ந ச தத்³வ்யதிரேக்யஸ்தி விஶ்வம் ஸத்³வாऽவபா⁴ஸதே ॥ 2॥
அதோऽஸௌ பரமேஶாந:ஸ்வாத்மவ்யோமந்யநர்க³ல: ।
இயத:ஸ்ரு’ஷ்டிஸம்ஹாராட³ம்ப³ரஸ்ய ப்ரவர்தக:॥ 3॥ (ப்ரத³ர்ஶக:)

நிர்மலே மகுரே யத்³வத்³பா⁴ந்தி பூ⁴மிஜலாத³ய: ।
அமிஶ்ராஸ்தத்³வதே³கஸ்மிம்ஶ்சிந்நாதே² விஶ்வவ்ரு’த்தய:॥ 4॥
ஸத்³ரு’ஶம் பா⁴தி நயநத³ர்பணாம்ப³ரவாரிஷு ।
ததா²ஹி நிர்மலே ரூபே ரூபமேவாவபா⁴ஸதே ॥ 5॥
ப்ரச்ச²ந்நராகி³ணீகாந்தப்ரதிபி³ம்பி³தஸுந்த³ரம் ।
த³ர்பணம் குசகும்பா⁴ப்⁴யாம் ஸ்ப்ரு’ஶந்த்யபி ந த்ரு’ப்யதி ॥ 6॥
ந ஹி ஸ்பர்ஶோऽஸ்ய விமலோ ரூபமேவ ததா² யத: ।
வைமல்யம் சாதிநிபி³ட³மஜாதீயைகஸங்க³தி:॥ 7॥
(நைர்மல்யம் சாதிநிவிட³ஸஜாதீயைகஸங்க³தி:)
ஸ்வஸ்மிந்நபே⁴தா³த்³பி⁴ந்நஸ்ய த³ர்ஶநக்ஷமதைவ யா ।
அத்யக்தஸ்வப்ரகாஶஸ்ய நைர்மல்யம் தத்³கு³ரூதி³தம் ॥ 8॥
நைர்மல்யம் முக்²யமேதஸ்ய ஸம்விந்நாத²ஸ்ய ஸர்வத: । (முக்²யமேகஸ்ய)
அம்ஶாம்ஶிகாத: க்வாப்யந்யத்³விமலம் தத்ததி³ச்ச²யா ॥ 9॥
பா⁴வாநாம் யத்ப்ரதீகா⁴தி வபுர்மாயாத்மகே ஹி தத் । (வபுர்மாயாத்மகம்)
தேஷாமேவாஸ்தி ஸத்³வித்³யாமயம் த்வப்ரதிகா⁴தகம் ॥ 10॥
ததே³வமுப⁴யாகாரமவபா⁴ஸம் ப்ரகாஶயந் ।
விபா⁴தி வரதோ³பி³ம்ப³ப்ரதிபி³ம்ப³தயாऽகி²லே॥ 11॥ (பி³ம்ப³ப்ரதிபி³ம்ப³த்³ரு’ஶாகி²லே)

பி³ம்ப³ப்ரதிபி³ம்ப³வாத:³

யஸ்த்வாஹ நேத்ரதேஜாம்ஸி ஸ்வச்சா²த்ப்ரதிப²லந்த்யலம் ।
விபர்யஸ்ய ஸ்வகம் வக்த்ரம் க்³ரு’ஹ்ணந்தீதி ஸ ப்ரு’ச்ச்²யதே ॥ 12॥
தே³ஹாத³ந்யத்ர யத்தேஜஸ்தத³தி⁴ஷ்டா²துராத்மந: ।
தேநைவ தேஜஸா ஜ்ஞத்வே கோர்த:²ஸ்யாத்³த³ர்பணேந து ॥ 13॥ (கோऽர்த:²)
விபர்யஸ்தைஸ்து தேஜோபி⁴ர்க்³ராஹகாத்மத்வமாக³தை: ।
ரூபம் த்³ரு’ஶ்யேத வத³நே நிஜே ந மகுராந்தரே ॥ 14॥
ஸ்வமுகே²ஸ்பர்ஶவச்சைதத்³ரூபம் பா⁴யாந்மமேத்யலம் ।
ந த்வஸ்ய ஸ்ப்ரு’ஶ்யபி⁴ந்நஸ்ய வேத்³யைகாந்தஸ்வரூபிண:॥ 15॥
ரூபஸம்ஸ்தா²நமாத்ரம் தத்ஸ்பர்ஶக³ந்த⁴ரஸாதி³பி: ⁴ ।
ந்யக்³பூ⁴தைரேவ தத்³யுக்தம் வஸ்து தத்ப்ரதிபி³ம்பி³தம் ॥ 16॥
ந்யக்³பா⁴வோ க்³ராஹ்யதாபா⁴வாத்தத³பா⁴வோऽப்ரமாணத: ।
ஸ சார்த²ஸங்க³மாபா⁴வாத்ஸோऽப்யாத³ர்ஶேऽநவஸ்தி²தே:॥ 17॥
அத ஏவ கு³ருத்வாதி³ர்த⁴ர்மோ நைதஸ்ய பா⁴ஸதே । (லக்ஷ்யதே)

நஹ்யாத³ர்ஶே ஸம்ஸ்தி²தோऽஸௌ தத்³த்³ரு’ஷ்டௌ ஸ உபாயக:॥ 18॥
தஸ்மாத்து நைஷ பே⁴தே³ந யத்³பா⁴தி தத உச்யதே ।
ஆதா⁴ரஸ்தத்ர ரூபாயா தீ³பத்³ரு’க்ஸம்வித:³ க்ரமாத் ॥ 19॥ (தூபாயா)

தீ³பசக்ஷுர்விபோ³தா⁴நாம் காடி²ந்யாபா⁴வத: பரம் ।
ஸர்வதஶ்சாபி நைர்மல்யாந்ந விபா⁴த³ர்ஶவத்ப்ரு’த²க் ॥ 20॥
ஏதச்ச தே³வதே³வேந த³ர்ஶிதம் போ³த⁴வ்ரு’த்³த⁴யே ।
மூடா⁴நாம் வஸ்து ப⁴வதி ததோऽப்யந்யத்ர நாப்யலம் ॥ 21॥
ப்ரதீகா⁴தி ஸ்வதந்த்ரம் நோ ந ஸ்தா²ய்யஸ்தா²யி சாபி ந ।
ஸ்வச்ச²ஸ்யைவாத²கஸ்யாபி மஹிமேதி க்ரு’பாலுநா॥ 22॥ (ஸ்வச்ச²ஸ்யைவைஷ)

ந தே³ஶோ நோ ரூபம் ந ச ஸமயயோகோ³ ந பரிமா
ந சாந்யோந்யாஸங்கோ³ ந ச தத³பஹாநிர்ந க⁴டநா । (க⁴நதா)

ந சாவஸ்துத்வம் ஸ்யாந்ந ச கிமபி ஸாரம் நிஜமிதி
த்⁴ருவம் மோஹ: ஶாம்யேதி³தி நிரதி³ஶத்³த³ர்பணவிதி: ⁴ ॥ 23॥

॥ இதி ஶ்ரீமந்மஹாமாஹேஶ்வராசார்யாபி⁴நவகு³ப்தவிரசித:
பி³ம்ப³ப்ரதிபி³ம்ப³வாத:³ஸம்பூர்ண:॥

பி³ம்ப³ப்ரதிபி³ம்ப³வாத:³

ஶ்ரீதந்த்ராலோகே த்ரிதீயாஹ்நிகாந்தர்க³தா ஶ்லோகாநி 1-23

Note:

The text of the composition ‘Bimbapratibimbavada’ essentially

comprises of verses 1-23 of Abhinavagupta’s ‘Tantraloka, Ahnika-3’.

